MAPE UMA

Mapa uma je izraz briljantnog razmišljanja i prema tome predstavlja prirodnu funkciju ljudskog uma. To je moćno grafičko sredstvo koje obezbjeđuje univerzalni ključ za oslobađanje potencijala mozga. Mapa uma može biti upotrebljena u svakom aspektu života u kom će poboljšano učenje i jasnije razmišljanje povećati čovjekov učinak. Mapa uma posjeduje 4 osnovne karakteristike:

1. Predmet pažnje je kristalizovan u centralnoj slici

2. Glavne teme se granaju iz centralne slike

3. Grane sadrže ključni lik ili ključnu riječ otisnutu na pridruženoj liniji. Teme od manjeg značaja se također predstavljaju kao grane povezane sa granama višeg nivoa. 

4. Grane formiraju povezanu „čvorišnu strukturu“  

Briljantno razmišljanje = radiant thinking se odnosi na proces asocijativnih misli koje proističu iz centralne tačke ili se vezuju za centralnu tačku. 

Slajd 1: slika: desna i lijeva hemisfera + objašnjenje

Mapa uma angažuje kompletan spektar naših kortikalnih sposobnosti. Upečatljivost mape uma se postiže postavljanjem centralne slike umjesto centralne riječi i korišćenjem slike umjesto riječi gdje god je to moguće. Kombinovanje ove dvije kortikalne vještine – osjećaj za riječi i sliku višestruko će povećati našu intelektualnu snagu. 

· 1989. god. Izveden je eksperiment u kojem su se ispitivali efekti koje slike ostavljaju na proces učenja. Naime, djeca starosti između 9 i 10 godina podjeljena su u tri grupe. Od njih se tražilo da zapamte riječi: „mozak“, „časopis“, „nevolja“ i „istina“. 

1. grupa je čitala riječi i njihove definicije, zapisivala ih i potom crtala sopstevene slike, kako riječi, tako i njihovih definicija.

2. grupa je radila isto što i prva, samo što su umjesto da crtaju svoje slike, precrtavala već gotove slike.

3. grupa je samo ponavljala zapisivanje riječi i njihovih defnicija.

Rezultat: sedam dana kasnije, testirano je prisjećanje riječi i njihovih definicija. Djeca iz prve grupe su imala daleko bolje rezultate.

Mapa uma je u samom početku svog nastajanja, zamišljena kao tehnika pamćenja. Kasnije je evoluirala u kreativnu i višenamjensku tehniku razmišljanja. Ona je MULTIDIMENZIONALNO SREDSTVO ZA PAMĆENJE.

· Uvod u hijerarhije i forme

Mapa uma ne samo da koristi slike, već i sama predstavlja sliku, te je stoga jedinstvena alatka za učenje. 

Prvi korak u pravljenju mape uma jeste određivanje strukture misli i uspostavljanje hijerarhije. 

To ćemo uraditi tako što ćemo odrediti PDP –pojmove direktne povezanosti, oni se zasnivaju na ključnim pojmovima na osnovu kojih se može organizovati mnoštvo drugih pojmova. 

Npr.  MAŠINE – MOTORNA VOZILA – AUTOMOBIL – FORD 

Hijerarhija je značajno pomoćno sredstvo pamćenja. (ispričati priču o grupisanju riječi).

Princip grananja i hijerarhije pokazaćemo na primjeru  sedmičnog rasporeda sati. 

(CRTAM NA FOLIJI RASPORED ČASOVA).

· Zakoni i preporuke u mapiranju uma

Zakoni mapiranja uma su namjenjeni povećavanju, a ne ograničavanju naše mentalne slobode. 

Važno je da se red ne pomješa sa krutošću ili sloboda sa haosom. Istinska mentalna sloboda predstavlja sposobnost da se uspostavi red iz haosa. 

ZAKONI  -  zakoni tehnike

                  - zakoni planiranja

Kroz ove zakone ćemo proći na konkretnom primjeru: 

Tehnike: 1. Koristite isticanja, tako što ćemo:

· Uvesti centralni lik

· Koristiit slike po čitavoj mapi uma

· Koristiti tri ili više boja po jednom centralnom liku

· Koristiti iluziju trodimenzionalnosti

· Korititi varijacije veličine slova, linija i slika

· Koristite ravnomjerne razmake (Beethovenova V simfonija počinje pauzom, odnosno tišinom)

2. Koristite asociranje

· Povezujte strelicama pojmove na mapi, bilo da su na istoj ili na različitim „granama“

· Koristite boje

· Koristite kodove ili skraćenice

3. Budite jasni

· Koristite samo jednu ključnu riječ na svakoj liniji

· Sve riječi pišite štampanim slovima

· Povlačite linije iste dužine kao što je i dužina riječi na njima

· Povezujte „grane“ sa centralnom slikom

· Povezujte linije jedne sa drugima

· Uokvirite pojmove koji se granaju iz istog pojma

· Učinite svoje slike što je moguće jasnijima

· Postavite svoj papir vodoravno ispred sebe

· Pišite slova što vertikalnije

4. Razvijte lični stil

Zakoni planiranja: 1. koristite hijerarhiju 

                               2. koristite numerički poredak – po nekom hronološkom redu ili po   

                                   značajnosti, korišćenje poretka automatski rezultira logičnijim  

                                   razmišljanjem

· Binarna mapa uma 

Najbolja primjena je u procesu donošenja odluka. Binarno odlučivanje predstavlja prvu fazu u donošenju reda. Tu se odlučimo za da/ne, skupo/jeftino, efikasno/neefikasno, povoljno/nepovoljno....

Binarne mape su dobre, jer:

· prave razliku između pozitivnih i negativnih aspekata 

· obuhvatnije razmatranje potencijalnih odluka

· proces mapiranja veoma često rezultira donošenjem odluke

· Višekategorijske mape 

 Grupe PDP koje su korisne prilikom razvijanja višekategorijskih mapa uma:

1. Osnovna pitanja: kako/ kada/ gdje/ šta/ ko/ gdje?

2.  Segmenti: poglavlja/ lekcije/ teme

3.  Svojstva – karakteristike objekata

4.  Historija –hronološki slijed događaja

5. Struktura – vidovi objekata

6. Funkcija – šta objekti rade

7. Proces – kako objekti rade

8. Klasifikacija – u kakvom su objekti međusobnom odnosu

9. Definicija – šta objekti znače

10.  Ličnosti – kakve uloge/ karaktere imaju ljudi.

Prednosti: 

· pomažu nam da razvijemo svoje mentalne sposobnosti za klasifikovanje, kategorizaciju i jasnoću

· omogućavaju nam da prikupimo kompleksne podatke u integrisanom obliku

· ističu ključne momente

· Pravljenje i hvatanje bilježaka

Hvatanje bilježaka je proces apsorbovanja tuđih ideja iz raznih govora, knjiha i drugih medija, kao i njihovo organiozovanje u strukturu koja odražava originalni smisao ili vam pak omogućava da ih reorganizujete tako da zadovolje vaše potrebe. Hvatanje bilježaka treba dopuniti i sopstvenim mislima. 

Pravljenje bilježaka je proces izvalačenja informacija iz sopstvenog sjećanja ili iz sopstvenih kreativnih rezervoara i njihovo organizovanje u jednom spoljašnjem obliku. 

· Mnemonička mapa uma

Pamćenje i kreativno razmišljanje zasnivaju se na imaginaciji i asocijaciji. 
Cilj je, naprimjer, da se poveže pojam A sa pojmom B, proizvodeći tako novu, inovativnu ideju, daleko od svake norme, koju označavamo atributom «kreativna».

PROCES MNEMONIČKOG I KREATIVNOG RAZMIŠLJANJA IMAJU IDENTIČNU STRUKTURU.

Mnemoničko sredstvo povezuje dva pojma da bi omogućilo mozgu da prizove treću sliku budućnosti

Kreativno sredstvo kombinuje dva elementa da bi ih u budućnosti projektovalo u treći, ali cilj kreativnosti je da se budućnost promijeni ili da se na nju utiče na neki način, dok je cilj mnemonike jednostvano da se nečega sjetimo.

Veoma korisna upotreba mnemoničkih mapa uma je potraga za «izgubljenim»

 Sjećanjem. Naprimjer, odsutni predmet stavimo u srednu i fokusiramo se na one pojmove koji su nam poznati. 

· Kreativno razmišljanje

!!! Koje se osobine vezuju za kreativnost??? 

· imaginacija

· asociranje ideja

· fleksibilnost

Mapa uma je idealno prilagođena kreativnom razmišljanju jer koristi sve sposobnosti koje se uobičajeno vezuju za kreativnost.

Jeste li znali da je pogrešno shvatanje da je kreativni genije odsutan i zaboravan? To je zato što takvi geniji zaboravljaju samo one opće stvari koje mnogi od nas smatraju važnima. Oni odlično pamte sve detalje vezane za subjekte njihovih kreativnih misli. 

Postoji 5 faza u procesu mapiranja uma kreativnog razmišljanja: 

1. Brza «rafalna» mapa uma
· počnite tako što ćete nacrtati jedan stimulišući liku sredini. Iz tog lika treba da polazi svaka ideja koja vam padne na pamte. Treba stimulisati mozak da radi što je moguće intenzivnije, zapisujte čak i «najapsurdnije» ideje, jer su one ključne za otvaranje novih perspektiva.

2. Prva rekonstrukcija i revizija

· napravite kratku pauzu dopuštajući svome mozgu da se odmori i da počne da integriše ideje koje je do tada generisao. Tada treba da napravite novu mapu uma u kojoj ćete identifikovati glavne grane ili PDP, kombinujući, klasifikujući, gradeći hijerarhije, pronalazeći nove asocijacije...

3. Inkubacija 

· Einstein je sugerisao svojim studentima da koriste inkubaciju kao neophodni dio svojih razmišljanja. Zato što iznenadno, kreativno ostvarenje često nailazi kada je mozak u opuštenom, mirnom i usamljeničkom stanju –dok šetamo, trčimo, spavamo ili sanjarimo. 

4. Druga rekonstrukcija i revizija

· treba da razmotrimo sve informacije koje smo sakupili i generisali u prve tri faze, u cilju pravljenja jedns sveobuhvaten mape uma

5. Završna faza

· u ovoj faz itreba da potražite rješenje, odluku ili ostvarenje koje je predstavljalo naš prvobitni cilj kreativnog razmišljanja

· Grupne mape uma

Funkcija grupnog mapiranja uma je u tome što svaki pojedinac posjeduje znanje i ugao posmatranja koji su svojstveni isključivo njemu. Stoga je od velike koristi kada sa drugima radimo na rješavanju problema. Od mnogo je veće koristi raditi u grupi ili paru, nego sam; i učestvovati u aktivnoj konverzaciji o materiji koju učite, nego učiti u tišini –aktivna verbalizacija vodi većoj efikasnoti prilikom obrade informacija, kao i boljem prisjećanju. Postoji sedam faza u procesu grupnog mapiranja uma. Važno je da ih zapamtite, jer ćemo za kraj uraditi zajednički zadatak mapiranja uma u grupama. 

 Faze: 

1. Definisanje teme 

2. Individualni brainstorming – drugačiji je od tradicionalnog brainstorminga u kojem jedna osoba predvodi grupu bilježeći na panou ključne ideje koje daju drugi učesnici. Ovdje svako radi svoju «rafalnu» mapu uma

3. Diskusija u malim grupama

4. Oblikovanj eprve grupne mape uma

5. Inkubacija

6. Druga rekonstrukcija i revizija

7. Analiza i donošenje odluka 

· Primjena mapa uma 

1. lična upotreba : - samoanaliza

· rješavanje problema

· rokovnik mapa uma

2. Porodična upotreba

· učenje i pričanje priča u krugu porodice

3. Obrazovna upotreba:

· razmišljanje

· podučavanje

· oblikovanje rekapitulacionih mapa uma

4. poslovna i profesionalna upotreba: 

· sastanci

· prezentacije

· menadžment

· kompjutersko mapiranje uma

6. budućnost 

· u susret briljantnom razmišljanju i mentalnoj pismenosti

· Primjena u obrazovanju

1. priprema bilješki za predavanja –bilješke za predavanja su najmoćniji način korištenja mapa uma. Priprema predavanja u obliku mape uma je mnogo brža nego u pisanoj formi i ima ogromnu mogućnost jer predavaču i studentu dozvoljava da ima pregled nad cjelokupnom materijom koja se predaje

2. Godišnji plan –nastavnik je može koristiti kao pregled čitavog godišnjeg nastavnog plana u kojoj su unijeti segmetni po semestrima i lekcije koje treba predavati. 

3. semestralni plan –subsegment godišnjeg plana

4. dnevni plan – poput dnevnog rokovnika

5. lekcije i prezentacije – koristeći slajdove, pano ili veliku tablu, nastavnik može crtati dok predavanje teče

6. ispiti – ukoliko je cilj da provjeri učenikovo znanje i razumjevanje, a ne njegove sposobnosti pisanja, onda je mapa uma idealna. Ona otkriva nastvaniku da li učenik generalno shvata bit materije. Ovaj koncept štedi veliku količinu vremena 

7. map euma su idealne za planiranje, praćenje i prezentiranje projekata. 

8. *** naročito su korisne kao pomoć osobama koje imaju određene teškoće u učenju

korist od podučavanja pomoću mapa uma: 

1. automatski pobuđuje interes kod studenata

2. predavanja i prezentacije postaju spontaniji, kreativniji, zabavniji, kako za nastvanika tako i za studente

3. studenti teže postizanju što boljeg uspjeh an ispitima, ato im je znatno omogućeno

4. mape uma ne samo da pokazuju činjenice, nego i odnos između činjenica

5. fizička zapremina bilježaka se znatno smanjuje

6. naročito su korisne za djecu sa poteškoćama u učenju, naročito onima sa disleksijom. Oslobađaju dijete «tiranije semantike» na koju otpada 90% poteškoća, mapa uma omogućava djetetu da prirodnije, kompletnije, brže izražava sopstvenu ličnost.

·  Pravljenje rekapitulacione mape uma

Dakle, tehnika izgradnje mape uma sastoji se iz dva dijela – pripreme i primjene. Ukoliko imamo knjigu, najbolje je da se poslužimo sljedećim: 

1. prelistavanje – osmislite centralni lik mape uma (ne više od 10 min)

2. planiranje predviđenog vremena i količine materije (15 min)

3. mapiranje postojećeg znanja o subjektu (10 min)

4. definisanje i mapiranje ciljeva (5 min)

primjena, 

1. osmatranje –dodajte glavne grae na mapi uma

2. pregled –prvi i drugi nivo

3. uvid – popunite detalje na mapi uma

4. osvrt – dovršite mapu uma







